
 
      ᑐᓴᒐᒃᓴᖅ 
 

ᐅᖅᓱᐊᓗᓕᕆᓂᕐᒧᑦ ᐸᕐᓇᐅᑕᐅᔪᖅ ᐅᖃᐅᓯᐅᕗᖅ ᒥᓂᔅᑕᓄᑦ 
 

ᐃᖃᓗᐃᑦ, ᓄᓇᕗᑦ (ᒪᐃ 23, 2002) - ᓅᒋᐊᖅᑐᑦ ᐊᑭᓖᓂᐊᕐᓂᕐᒧᑦ, ᓄᑖᑦ ᖃᐅᔨᓴᕈᑏᑦ ᐊᒻᒪᓗ 1/3-ᒥ 
ᐅᖅᓱᐊᓗᒃ ᐊᑭᑭᓪᓕᒋᐊᕐᓂᐊᕐᓂᖓ ᑐᓴᖅᑎᑦᑎᔾᔪᑕᐅᔪᖅ ᐅᓪᓗᒥ ᑮᓇᐅᔭᓕᕆᔩᑦ ᒥᓂᔅᑕᖓᓐᓄᑦ ᑭᐅᓪᕙᓐ 
ᐃᖕ ᐊᒻᒪᓗ ᒐᕙᒪᒃᑯᑦ ᓴᓇᔪᓕᕆᔨᖏᑦᑕ ᒥᓂᔅᑕᖓᓐᓄᑦ ᐲᑕ ᖃᑦᑐᒃ ᐃᓚᒋᓪᓗᓂᐅᒃ ᐅᑭᐅᔾᔪᑎᖓᑦᑕ 
ᒐᕙᒪᒃᑯᑦ ᐱᓕᕆᐊᕆᔭᐅᓂᖓᓄᑦ ᐅᖅᓱᐊᓗᒋᔭᐅᔪᖅ ᕿᑭᖅᑖᓗᖕᒧᑦ, ᑭᕙᓪᓕᕐᒧᓪᓗ. 
 
"ᑕᒪᓐᓇ ᑕᐃᒪᐃᒋᐊᖃᕐᒪᑦ ᐊᒻᒪᓗ ᓇᓕᒧᒌᓕᖅᑎᒐᓱᐊᕐᓗᒋᑦ ᑕᒪᓐᓇ ᐅᖃᐅᓯᐅᓂᖓ 
ᐱᔭᕆᐊᑐᔪᒻᒪᕆᐅᒐᓗᐊᖅᑎᓪᓗᒍ" ᐅᖃᓚᐅᖅᑐᖅ ᒥᓂᔅᑕ ᐃᖕ. 
 
"ᖃᓄᐃᓕᐅᕆᐊᕈᑎᒋᔭᕗᑦ ᐅᓪᓗᒥ ᑕᒃᑯᒃᓴᐅᑎᑦᑎᔪᖅ ᐱᓕᕆᐊᖃᑲᐅᑎᒋᒐᓱᐊᕐᓂᑦᑎᓐᓂᒃ ᓴᖅᑭᑎᑕᐅᔪᓂᒃ 
ᑕᒪᑐᒪᓂ ᐊᕐᕌᒍᒥ ᐅᖅᓱᓗᒋᔭᐅᔪᒧᑦ,"  ᒥᓂᔅᑕ ᑲᑦᑐᒃ ᐅᖃᓚᐅᖅᑐᖅ "ᑐᓴᖃᑎᒌᖃᑎᖃᕐᓂᖅ 
ᑭᒃᑯᑐᐃᓐᓇᕐᓂᒃ ᓴᙱᔫᓯᒪᔪᑦ ᐊᒻᒪᓗ ᑐᓴᕐᕕᒋᔭᐅᖏᓐᓇᖅᑐᑎᒃ ᓄᓇᕗᒥᐅᑦ ᐅᓪᓗᒥᒧᑦ ᑕᒪᓐᓇ ᐱᒻᒪᕆᐅᖕᒪᑦ 
ᐱᓕᕆᐊᕆᒐᓱᐊᖅᑕᑦᑎᓐᓄᑦ." 
 
ᐃᓚᒋᓪᓗᓂᐅᒃ ᐸᕐᓇᒍᑕᐅᓯᒪᔫᑉ, ᒐᕙᒪᒃᑯᑦ ᐊᐱᕆᔪᑦ ᖃᒧᑕᐅᔭᕐᓂᒃ ᓇᖕᒥᓂᖃᖅᑐᓄᑦ ᕿᑭᖅᑖᓗᖕᒥ ᐊᒻᒪᓗ 
ᑭᕙᓕᕐᒥ ᓱᕋᒍᔾᔨᓯᒪᑐᐃᓐᓇᕆᐊᓖᑦ ᑕᒫᓂᕐ ᐊᕐᕌᒍᒥ ᐅᖅᓱᐊᓗᖕᒧᑦ ᐅᖃᕐᕕᖃᖁᔭᐅᔪᑦ ᓄᓇᓕᖕᓂ 
ᐆᒪᔪᓕᕆᔨᒃᑯᑦ ᐊᓪᓚᒡᕕᐊᓄᑦ ᐱᒋᐊᕐᓗᒍ ᒪᐃ 27, 2002.  ᑐᓂᓯᒋᐊᖃᕐᓂᐊᖅᑐᑦ ᓇᓕᖅᑲᓂᒃ 
ᐊᑭᓕᐅᑎᕕᓂᕐᒥᓄᑦ, ᐱᑕᖃᖅᐸᑦ ᐊᐅᓚᐅᑏᑦ ᐋᖅᑭᒃᓱᖅᑕᐅᔾᔪᑎᕕᓂᖏᓐᓄᑦ ᐅᑭᐊᒃᓵᖑᓚᐅᖅᑐᖅ, ᑕᒫᓂ 
ᐅᑭᐅᒥ ᐊᒻᒪᓗ ᐅᐱᙶᒥ. 
 
ᐆᒪᔪᓕᕆᔩᑦ ᐃᑲᔪᕐᓂᐊᖅᑐᖅ ᖃᒧᑕᐅᔭᖃᖅᑐᓂᒃ ᓇᖕᒥᓂᖅ ᑕᑕᑎᕆᑎᓪᓗᒋᑦ ᑎᑎᕋᕐᕕᒃᓴᓂᒃ 
ᐊᑭᓕᖅᑕᐅᔾᔪᑎᒋᔪᓐᓇᕐᓂᐊᖅᑕᒥᓂᒃ. 
 
ᐃᑯᐱᒡᕕᓕᕆᔨᒃᑯᑦ ᐱᓕᕆᖃᑎᖃᖅᑐᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᖅᑏᑦ ᑲᑐᔾᔨᖃᑎᒌᖏᓐᓂᒃ 
ᑕᒪᑯᓇᓂ ᓄᓇᓕᐅᔪᓂ ᐆᒪᔪᓕᕆᔨᖃᙱᑦᑐᓂ ᖃᓄᖅ ᓈᒻᒪᖕᓂᖅᐹᖑᒐᔭᕐᒪᖔᑦ ᑭᓇᒃᑯᓐᓂᒃ ᓄᓇᓕᖕᓂ 
ᑐᑦᑕᕐᕕᖃᕐᓗᓂ ᑕᒪᑐᒧᖓ. 
 
"ᑐᐊᕕᐊᕆᒐᓱᐊᕐᓂᐊᖅᑕᕗᑦ ᐊᒻᒪᓗ ᓈᒻᒪᒋᐊᕐᓗᒋᑦ ᐊᑭᓕᐅᑕᐅᓂᐊᖅᑐᑦ ᖃᒧᑕᐅᔭᖃᖅᑐᓄᑦ 
ᐋᖅᑭᒋᐊᕆᓯᒪᔪᑦ ᓴᓇᔭᐅᑎᑦᑎᓯᒪᔪᑦ ᓱᕋᒃᑕᐅᔪᓂᒃ ᐅᖅᓱᐊᓗᕐᓗᒃ ᐱᔾᔪᑎᒋᓪᓗᒍ ᐊᕐᕌᓂᙵᔭ." ᒥᓂᕝᑕ ᐃᖕ 
ᐅᖃᓚᐅᖅᑐᖅ. 
 
ᑖᒃᑯᐊ ᑮᓇᐅᔭᓕᕆᔩᑦ ᐊᑐᕐᓂᐊᖅᑐᑦ ᑖᒃᑯᓂᖓ ᑐᑭᓯᒋᐊᕈᑎᒃᓴᓂᒃ ᑲᑎᖅᓱᖅᑕᖏᓐᓂᒃ ᐆᒪᔪᓕᕆᔩᑦ 
ᐃᓱᒪᒃᓴᖅᓯᐅᕈᑎᒋᓂᐊᕐᓗᒋᑦ ᖃᓄᑎᒋ ᑕᒪᓐᓇ ᐅᑲᐅᙱᓕᐅᕈᑕᐅᓂᖓᓂᒃ ᐊᒻᒪᓗ ᐊᑭᐅᔪᖅ ᑐᕌᖓᔪᑦ 
ᓴᓇᔭᐅᑎᑦᑎᔾᔪᑏᑦ.  ᖃᒧᑕᐅᔭᕐᓄᑦ ᐋᖅᑭᒋᐊᕆᓗᓂ ᐊᑭᐅᔪᑦ ᐅᖓᑖᓅᕈᑎᓯᒪᔪᑦ ᐊᑭᐅᑕᐅᒐᔪᒃᑐᓂᒃ 
ᕿᒥᕐᕈᔭᐅᔪᓐᓇᕐᓂᐊᖅᑐᑦ ᐊᑐᓃᖅᑕᕐᓗᒋᑦ ᐃᑲᔪᖅᑕᐅᓗᑎᒃ ᓇᓪᓕᐅᒃᑯᒪᓕᕆᔨᓄᑦ. 

ᒐᕙᒪᒃᑯᑦ ᑭᐅᕙᓪᓕᐊᑉᒥᔪᖅ ᐃᓱᒫᓘᑕᐅᓂᖓᓂᒃ ᑖᒃᑯ 2001-ᒥ ᐅᖅᓱᐊᓗᒃᑖᕆᔭᐅᓚᐅᖅᑐᑦ 
ᓱᕋᒍᑕᐅᖃᑦᑕᕐᓂᖓᓂᒃ ᐊᐅᓚᐅᑎᓄᑦ ᖃᒧᑕᐅᔭᕐᓄᑦ ᐊᒻᒪᓗ ᓄᓇᒃᑰᔫᓄᑦ, ᐱᓗᐊᖅᑐᒥᒃ ᐅᒥᐊᖅᓯᐅᑏᑦ 
ᐊᐅᓚᑏᑦ (ᕿᐊᙴᔫᑦ) ᓯᑕᒪᓂᒃ ᐊᒃᓴᓗᐊᓖᑦ ᐊᒻᒪᓗ ᓄᓇᓯᐅᑎᑐᐃᓐᓇᐃᑦ. 
 
ᐱᒋᐊᕐᓗᒍ ᑕᒫᓂ ᐱᓇᓱᐊᕈᓯᐅᑉ ᓄᙵᓂ, ᐅᒥᐊᖅᓯᐅᑏᑦ ᐊᐅᓚᐅᑏᑦ ᖃᐅᔨᓴᖅᑕᐅᓂᐊᖅᑐᑦ 
ᐊᖑᓇᓱᖕᓂᐅᒐᒧᒃᑐᒃᑯᑦ ᓯᓚᑖᓂ ᑲᖏᖅᖠᓂᐅᑉ.  ᑖᒃᑯᐊ ᐃᐅᕘᑕᒥ ᖃᐅᔨᓴᕈᑎᖃᕐᓂᕐᒧᑦ ᑲᑎᒪᔩᑦ  
ᖃᐅᔨᓴᕈᑎᖃᕐᓂᐊᕐᒥᔪᑦ ᒪᕐᕉᖕᓂᑦ ᐅᒥᐊᖅᓯᐅᑏᖕᓂᑦ ᐊᐅᓚᐅᑎᓂᒃ ᖃᐅᔨᓴᕐᕕᖕᒥᓂ ᐃᑦᒪᓐᑕᒥ. 
 
ᑖᒃᑯᐊ ᐃᐅᕘᑕᒥ ᖃᐅᔨᓴᕈᑎᖃᕐᓂᕐᒧᑦ ᑲᑎᒪᔩᑦ ᖃᐅᔨᓴᕈᑎᖃᕐᓂᐊᕐᒥᔪᑦ ᐅᖅᓱᐊᓗᖕᒧᑦ ᓱᕈᔾᔭᐃᒃᑯᑏᑦ, 
ᐅᖅᓱᐊᓗᖕᓄᑦ ᒥᓗᑲᐅᑏᑦ ᐊᒻᒪᓗ ᐅᖅᓱᐊᓗᖕᓄᑦ ᐊᓂᐊᑦᓯᕙᓪᓕᐊᔾᔪᑏᑦ ᓄᓇᓯᐅᑎᓂᒃ ᕿᑭᖅᑖᓗᖕᒥ, 
ᑭᕙᓪᓕᕐᒥᓗ. 
 
ᐊᑭᖏᑦ ᐅᖅᓱᐊᓗᐃᑦ ᕿᑭᖅᑖᓗᖕᒥ ᑭᕙᓪᓕᕐᒥᓗ ᒥᑭᓪᓕᒋᐊᕐᓂᐊᖅᑐᑦ 33-ᐳᓴᓐᒥᑦ ᔫᓂ 1, 2002-ᒥ. 
 
ᖃᐅᔨᓴᕈᑕᐅᓚᐅᖅᑐᑦ ᑕᑯᒃᓴᐅᑎᑦᑎᔪᑦ ᕿᑭᖅᑖᓗᖕᒥ, ᑭᕙᓪᓕᕐᒥᓗ ᐃᓚᒃᓴᖃᙱᓗᐊᕐᓂᖓᓂᒃ, 
ᐱᑕᖃᕆᐊᖃᖅᑎᑕᐅᔪᒥᒃ ᑲᓇᑕᒥ ᐱᕈᔭᑎᒍᑦ.  ᓱᓕ, ᐃᓗᓕᖃᓗᐊᖅᑐᑦ ᐃᓚᖏᓐᓂᒃ ᐃᓚᒃᓴᓂᒃ 
ᒥᑭᔫᒐᔪᒃᑐᓂᒃ ᐃᓚᒋᓪᓗᓂᒋᑦ ᐅᖅᓱᐊᓗᐃᑦ.   
 
ᑖᒃᑯᐊ ᐃᐅᕘᑕᒥ ᖃᐅᔨᓴᕈᑎᖃᕐᓂᕐᒧᑦ ᑲᑎᒪᔩᑦ ᒫᓐᓇ ᖃᐅᔨᓴᕈᑎᖃᖅᑐᑦ ᑲᑎᑦᑐᒋᑦ 2001-ᒥ 
ᐅᖅᓱᐊᓗᒃᑖᕆᔭᐅᓚᐅᖅᑐᑦ ᐊᒻᒪᓗ ᐃᓚᒃᓴᓕᖅᓯᒪᔪᑦ ᑕᒪᓐᓇ ᐊᐅᓚᔾᔪᑕᐅᑦᓯᐊᕈᓐᓇᖁᓪᓗᒍ.   
ᐋᖅᑭᒋᐊᕈᑎᒃᓴᑦ ᐸᕐᓇᐅᑏᑦ ᐱᐊᓂᒃᑕᐅᓂᐊᖅᑐᑦ ᑕᒪᓐᓇ ᖃᐅᔨᓴᕈᑎᖃᕐᓂᖅ ᐱᐊᓂᒃᐸᑦ. 
 
"ᒐᕙᒪᒃᑯᑦ ᐱᓕᕆᐊᖃᕈᒪᑦᓯᐊᖅᑐᑦ ᑕᒪᓐᓇ ᓯᕗᓂᒃᓴᒥᒃ ᓄᓇᕗᒥᐅᓄᑦ ᓈᒻᒪᒋᓕᖅᑕᐅᖁᓪᓗᒍ 
ᐅᓗᕆᐊᓇᖅᑐᖃᙱᓐᓂᖓ ᐊᒻᒪᓗ ᑕᑎᒋᔭᐅᔪᓐᓇᕐᓂᖓ ᐅᖅᓱᐊᓗᒃ," ᒥᓂᔅᑕ ᑲᑦᑐᒃ ᐅᖃᓚᐅᖅᑐᖅ. 
 
ᐃᓚᒋᓪᓗᓂᐅᒃ ᑕᒪᑐᒪ, ᐅᖅᓱᐊᓗᓕᕆᔨᒃᑯᑦ ᒐᕙᒪᒃᑯᑦ ᓴᓇᔪᓕᕆᔨᖏᓐᓂ, ᐱᖃᑎᖃᖅᑐᑎᒃ ᑖᒃᑯᓂᖓ 
ᐃᐅᕘᑕᒥ ᖃᐅᔨᓴᕈᑎᖃᕐᓂᕐᒧᑦ ᑲᑎᒪᔨᓂᒃ ᐋᖅᑭᒋᐊᕆᓯᒪᔪᑦ ᒪᓕᒃᑕᐅᔪᒃᓴᓂᒃ ᐅᖅᓱᓗᒃᑖᕐᓂᐊᕐᓗᓂ.  
ᑕᒪᓐᓇ ᐋᖅᑭᒋᐊᕆᓂᖅ ᒪᓕᒃᑕᐅᒋᐊᓕᖕᓂᑦ ᐱᓕᕆᒍᑕᐅᓯᒪᔪᖅ ᐱᖃᑎᒋᓪᓗᒋᑦ ᐅᑭᐅᖅᑕᖅᑐᒥ 
ᐃᖏᕐᕋᔪᓕᕆᔩᑦ ᑲᒻᐸᓂᐅᔪᑦ ᑲᒻᐸᓂᐅᔪᑦ ᐅᖅᓱᐊᓗᖃᖅᑎᑦᑎᓯᒪᔪᑦ ᐊᕐᕌᒍᐊᓂ 2002.  ᑖᒃᑯᐊ ᐃᐅᕘᑕᒥ 
ᖃᐅᔨᓴᕈᑎᖃᕐᓂᕐᒧᑦ ᑲᑎᒪᔩᑦ ᐱᓕᕆᖃᑎᖃᕐᓂᐊᖅᑐᖅ ᐅᖅᓱᐊᓗᓕᕆᔨᓂᒃ ᐊᒻᒪᓗ ᑖᒃᑯᐊ ᐊᒡᔭᖅᓯᔩᑦ 
ᑲᒻᐸᓂᐅᔪᓂᒃ ᑕᒪᑐᒪᓂ ᐊᐅᔭᐅᓂᐊᖅᑐᖅ ᑕᒪᒃᑯᐊ ᒪᓕᒃᑕᐅᑦᓯᐊᖁᓪᓗᒋᑦ ᒪᓕᒋᐊᖃᖅᑎᑕᐅᔪᑦ, ᒥᓂᔅᑕ 
ᑲᑦᑐᒃ ᐅᖃᓚᐅᖅᑐᖅ. 
 
 
 
ᑐᓴᖃᑦᑕᐅᓕᕆᔩᑦ ᐅᖃᕐᕕᖃᕈᓐᓇᖅᑐᑦ ᐆᒥᖓ: 
ᓃᓄ ᕕᔅᓅᔅᑭ 
ᓄᓇᕗᑦ ᒐᕙᒪᖏᑦᑕ 
ᑐᓴᖃᑦᑕᐅᑎᓕᕆᔨᖏᑦ 
867-975-6001 

